
SALUDSOD #1  
ILUNGALONG NA A MAAMENDARAN TI KONSTITUSYON TAPNO 
MAIPALUBOS A MADESKRIBIR NO ANIA DAGITI KUSTOMBRE A 
MAKAGAPU ITI AGTULTULOY A PANNAKAYADAL DAGITI KONDUKTO 
MAIPANGGEP KADAGITI KASO A SEKSUAL. 
 
Saludsod Konstitusyonal 
“Mabalin kadi a maamendaran ti Konstitusyon ti Estado ti Hawaii tapno maipalubos  
nga  deskribiren ti lehislatura no ania dagiti kustombre a pakaigapuan iti agtultuloy a 
pannakayadal dagiti kondukto maipapan kadagiti krimen seksual? 
 
Pannakadeskribir ti Nailungalong nga Amendamiento 
Iti nailungalong nga amiendamiento adda mainayon a seksyon iti Konstitusyon ti Hawaii 
a mangipakita a ti Lehislatura mabalinna a deskribiren dagiti kostumbre a makagapu iti 
“agtultuloy a pannakayadal dagiti kundokto mainaig kadagiti krimen a seksual.  Iti 
immun-una a gundaway dineskribir ti Lehislatura dagitoy a kostumbre iti krimen nga 
agtultuloy a seksual a pannaka-abuso ti maysa a menor de edad a nababbaba ti tawenna 
ngem katorse, iti Seksyon 707-733.5, ti Hawaii Revised Statutes, a kas tallo wenno 
nasursurok pay a daras a pannakapasamak ti panag-naig wenno seksual kontak iti  
nagduduma a gundaway.  Kuna pay ti Lehislatura a tapno mayetnag ti sentensia masapul 
nga pagaanamongan dagiti huror, ti uray tallo laeng a panag-naig wenno seksual kontak ti 
naaramid; saan a kasapulan a pagnunumuan dagiti huror no ania dagitoy a tallo a 
pasamak nga inyetnag ti linteg. 
 
Nupay no kasta, ti Korte Suprema ti Hawaii idi 2003 kunana a dagiti nagduduma nga 
aramid ti panag-naig wenno seksual kontak ket “nanipud pay idi punganay, nagduma ken 
nalimed” ngarud saan a mabalin a pagibasaran iti agtultuloy a panagbasol..”  Iti Estado b. 
Rabago, 103 Hawaii 236, 253, 81 P.3d 1151, 1168 (2003).  Kasta pay, ti  korte inyulog 
na a ti pannakaipalubos iti huror a mangiyetnag ti sentensia nga awan ti panagmaymaysa 
no ania dagiti pasamak a mangbukel kadagitoy tallo nga aramid kas inyetnag ti linteg ket 
salungasingenna ti “constitutional state guarantees of due process.” 
 
No dagiti botantes approbaranda ti nailungalong a pannaka-amendar ti konstitusyon, 
makaanayen tapno ti kapadpada na a lenguahe a kuna ti Korte Suprema ti Hawaii ket 
saan a konstitusyonal ket masapul a maiyetnag manen kas mayannatup ti isu met laeng a 
lehislasyon a nangilungalong iti daytoy a pannakaamendar ti Konstitusyon (House Bill 
No. 2789, naaramid a kas Akta 60, Paglintegan ti Session iti Hawaii 2004).  Ti nadagsen 
a basol a binuangay dayta a lehislasyon ket isu ti Klase A.   Dagiti nadadagsen a 
pagbasolan ket isu dagitay addaan pannakadusa iti nasursurok ngem maysa a tawen a 
pannakabalud.  Adda tallo a klase ti nadagsen a basol, isu ti Klase A, B ken K, ket ti A ti 
kadagsenan kadagitoy.  Ti panagpapatay ket maysa a nadagsen a basol a saan naidadda-
duma, daytoy ti kadadagsenan kadagupan dagiti nadadagsen a basol. 
 
Kayat a sawen ti “Wen’ a botos 

Ti botos a “wen” kayatna a sawen ti pannaka-amendar ti Konstitusyon ket maipalubos a 
deskribiren ti Lehislatura no ania dagiti kostumbre a pakaigapuan ti “agtultuloy a 
pannakayadal ti kondukto” maipapan kadagiti krimen seksual. 
 
Kayat a sawen ti “Saan” a botos 
Ti botos a “saan” kayatna a sawen ti saan a pannaka-amendar ti Konstitusyon ket saan a 
maipalubos a ti Lehislatura deskiribirenna dagiti kostumbre a makagapu iti “agtultuloy a 
pannakayadal dagiti kondukto” maipapan kadagiti krimen seksual. 
 
Kayat a sawen ti “Blanko” a botos 
Ti “blanko” a botos kapadpada na met laeng ti “saan” a botos gapu ta ti bilang ti “wen” a 
botos ket masapul nga ad-adu ngem ti “saan” ken “blanko” a botos tapno ti kasta ket 
maaprobaran ti amendamiento. 
 
Pagsayaatan (Pros) 
Adu kadagiti agtutubo a seksual a naab-abuso iti nagduduma a tiempo ti saanen a 
makalagip kadagiti petsa, oras, lugar ken dadduma pay a sirkumstansia iti kada  pannaka-
abuso, uray no nalawag a malagipda dagiti pasamak ken ti kinapudno a naulit-ulit a 
napasamak ti panagabuso.  Gapu itoy, narigat a mapaneknekan ti eksakto a tiempo ken 
lugar a nakapasamakan ti panagabuso. 
 
Tapno mataming daytoy a problema, inpasa ti Lehislatura ti maysa a linteg a mamagbalin 
a Klase A iti agsasaganad a tiempo a napasamak iti ubing a nababbaba ngem katorse ti 
tawenna.  Daytoy a linteg ti posibilidad kadagiti hurado a manghusgar iti naisaklang a 
nagbasol daytoy  no pagaanamonganda nga ti akusado ket seksual nga inabuso na ti 
biktima iti namin-tallo a gundaway kabayatan ti nagsasaganad a tiempo, uray pay no 
dagiti hurado ket saan da agmaymaysa no ania dagitoy nangbukel iti dayta a bilang. 
 
Ngem idi 2003, the Korte Suprema ti Hawaii inyulog na ti Konstitusyon ti Hawaii a 
dagiti huror masapul nga pagtitinonganda dagiti pasamak a nangbukel iti kasapulan a 
bilang.  Kas resulta, nagbalin manen a narikut ti pannakarisut ti kaso kadagiti biktima nga 
ubing pay unay tapno maitudo wenno malagip da dagiti petsa, oras, lugar ken dadduma 
pay a (sirkumstansia) iti kada (act). 
 
Ti nailungalong nga amedamiento balanseenna ti nainkalintegan a pannaka-proseso ti 
karbengan ti akusado ken ti kasapulan a pannaka-protehir dagiti ubbing manipud iti 
agtultuloy a seksual a pannakaabuso.  Dagiti akusado ket mabalin nga agtultuloy a maited 
kadakuada dagiti kalintegan nga inyetnag ti Konstitusyon ti Estados Unidos.  Nupay no 
kasta, bigbigen ti amendamiento a ti limitado a kabalinan dagiti ubbing tapno maitudo 
ken malagip da dagiti petsa, oras, lugar, ken dadduma pay a pasamak ti nagduduma a 
seksual a pannaka-abuso ket saan koma nga agbalin a rason iti pannaka-isalakan ti 
akusado a makonbiktaran iti kaso a patien ti Lehislatura nga maulit-ulit a panagaramid iti 
dakes a kondukto. 
 
Di Pagsayaatan (Cons) 

Ti sangsangkamaysa a panagdesisyon dagiti hurado a nakabasol ti naisaklang ket isu ti 
kangrunaan a pagibatayan ti pannakahueso ti naisaklang {criminal justice system} tayo.  
Naka-am-amak sukatan dagiti nakaisigudan tayo a kalintegan a kas tao (basic 
constitutional principles) tapno laeng mataming ti may-maysa a kaso kriminal.  Kasta 
pay, kuna dagiti dadduma a prosekutor nga adda buangayen a problema ti agdama a 
linteg ngem awan pay ti nairanta a pannakaadal ti agdama a linteg a mangipasimudaag 
nga adda problema.  Awan pay ti estatistika a mangipakita nga adda problema iti linteg.  
Dagiti mang-kontra iti daytoy nailungalong a pannakabalbaliw amkenda nga ti 
pannakabalbaliw ti Konstitusyon ti Hawaii babaen iti daytoy a wagas ket rug-rugina 
laeng ket addanto pay dagiti sabali a lungalong kadagiti sumarsaruno a taw-tawen iti 
gandat a pannaka-ikkat proteksiyon a nakaisigudan tayo a pannakasalaknib (basic 
constitutional protections), kas koma iti sangsangkamaysa a sentensia nga isun ti 
sinursurot ti gimong tayo nanipud pay idi naaramid ti Konstitusyon. 
 
Daytoy nailungalong a pannaka-amendar ti konstitusyon ipalubos na a ti a makonbiktaran 
ti maysa a naisaklang uray no saan a sangsangkamaysa dagiti hurado no ania ti 
pagtinnagan ti nakabasolan iti panag-kontinuar ti seksual a pannaka-abuso ti maysa a 
menor de edad a nababbaba ngem katorse ti tawenna.  Daytoy a saklang masapul nga 
adda pammaneknek nga adda namitlo wenno nasursurok pay a panag-naig wenno 
aniaman nga aramid seksual iti nailanad a tiempo.  Ti Korte Suprema ti Hawaii 
inyetnagna a ti Konstitusyon ti Hawaii masapul a sangsangkamaysa dagiti hurado no ania 
kadagitoy tallo nga aramid ti pakaigapuan ti pannakakonbiktar ti naisaklang.  Daytoy a 
pannaka-amendar ti konstitusyon ipalubos na a makapag-sisinnupiat dagiti hurado no 
ania kadagitoy tallo nga aramid ti napasamak ngem mabalin da latta pay ti mangiyulog ti 
"guilty verdict" wenno napaneknekan a nagbasol. 
 
Iti agdama, ti maysa a menor de edad mabalin nga ibaga na nga adda tallo wenno 
nasursurok pay a pannakapasamak ti panag-naig wenno panangsagid nga agresulta iti 
basol a panangulit-ulit a pannaki-naig iti menor de edad a nababba ngem katorse anyos.  
Nupay kaaduan kadagiti panagbasol kriminal ket saan a nasken nga adda mangpaneknek 
nga adda posible a rason tapno maiyuli ti saklang a paulit-ulit a panangabuso iti maysa a 
menor de edad a nababba ti tawenna ngem katorse, nga adda katukadna a duapulo a 
tawen a pannakabalud ket maibasar iti mismo a sarita ti ubing.   Kabayatan ti 
pannakahueso, mabalin nga adda sabali pay nga ebidensia, kas koma kadagiti testigo 
wenno testimonio medical, wenno tay simple nga “kunana” a situasyon.  Tapno ma-
konbiktaran ti maysa a tao kadaytoy nadagsen a kaso, nasken nga dagiti 12 nga huror ket 
agmaymaysa da kadagiti tallo a nagbasolan a patien ti kada hurado a napaneknekan. 
 
SALUDSOD 2 
ILUNGALONG NA TI AMENDAMIENTO KONSTITUSYONAL A 
PANNAKAIPALUBOS ITI PUBLIKO A MANGKITA TI IMPORMASYON 
MAIPANGGEP KADAGITI TATTAO A NAKON-BIKTARAN KADAGITI 
NADUMADUMA A NAGBASOLAN KONTRA KADAGITI UBBING KEN 
TATTAO A NAKONBIKTARAN MAINAIG ITI KASO A SEKSUAL, KAS 
DINETIRMINAR TI LEHISLATURA. 

Saludsod Konstitusyonal 
“Masapul kadi a maamendaran ti Konstitusyon ti Estado ti Hawaii tapno ti kasta ket 
maited iti publiko ti karbengan a mangkita kadagiti impormasyon iti rehistro dagiti tattao 
a nakonbiktaran kadagiti nagduduma a nagbasolan kontra kadagiti ub-ubbing ken tattao a 
nakonbiktaran kadagiti panagbasol mainaig iti seksual, ken tapno ti kasta ket 
determinaren ti lehislatura no ania dagiti pagbasolan a mayannatup iti daytoy a 
probisyon, no ania dagiti impormasyon a mangbukel iti impormasyon ti rehistro a 
mabalin a kitaen ti publiko, ti wagas a mangkita ti  impormasyon iti rehistro ken ti tiempo 
a maituding a mabalinen nga ipila ti nakonbiktaran ti maysa a petisyon para iti pannaka-
pasardeng ti karbengan ti publiko a mangkita iti impormasyon ti rehistro?” 
 
Pannakadeskribir ti Nailungalong nga Amendamiento 
Ti nailungalong nga amendamiento kunaenna nga adda karbengan konstitusyonal ti 
publiko a mangkita iti impormasyon iti rehistro maipanggep kadagiti tattao a 
nakonbiktaran kadagiti nagduduma a krimen kontra kadagiti ub-ubbing wenno dagiti 
kaso mainaig iti seksual.  Ti agdama a linteg ti estado kunana a ti pannaka-ipublikar 
dagiti napapateg nga impormasyon ket maaramid laeng kalpasan ti indibidual a 
pannakahueso dagiti nagbasol ken kalpasan a ti hues kunaenna a ti pannakaruk-at dagiti 
impormasyon ket kasapulan iti pannakasalaknib ti publiko.  Iti agdama, dagiti importante 
nga impormasyon iti rehistro ket dineskribir ti linteg ti estado a kas:  ti nagan ti nagbasol 
ken aniaman nga alias na; actual nga address pagnaedan ken pagtrabahuan; impormasyon 
maipanggep iti behikulo ti nagbasol; dagiti nagbasolan; ken kaudian a ladawan ti maysa a 
nagbasol.  Ti nailungalong nga amendamiento kalikagumanna a determinaren ti 
Lehislatura no ania a paset ti impormasyon iti rehistro ti mabalin nga maipakita iti 
publiko.  Kasta pay a ti amendamiento kalikagumanna nga ituding ti Lehislatura no ania 
dagiti pagbasolan kontra kadagiti ub-ubbing ken no ania dagiti pagbasolan a seksual ti 
mabalin a maipan iti rehistro ken mabalin a kitaen ti publiko.  Kamaudiananna, ti 
nailungalong nga amendamiento kalikagumanna nga ti Lehislatura ket itudingna:  ti 
wagas a pannakaipublikar iti natudingan nga impormasyon; ken no kaano ken ania dagiti 
kondisyon nga ti maysa a nagbasol mabalinna nga ipetisyon iti korte ti panagpatingga ti 
karbengan ti publiko a mangkita iti rekordna. 
 
Ti Korte Suprema ti Hawaii inyulog na iti kaso State v. Bani, 97 Hawaii 285, 298 (2001),  
a ti nailanad a kalintegan iti pannakausay ti kaso (procedural due process rights) itdenna 
ti kalintegan iti maysa a nagbasol a mapakaammuan ken ti gundaway a manggegan 
kasanguanan nga maipublikar ti estado ti seksual a nagbasolanna.  Ti korte inyetnagna a 
masapul a ti Estado ipalubos na a ti nagbasol iti seksual ket maikkan iti naisangsangayan 
a gundaway nga mangpaneknek nga isu ket saan nga agbalin a pagam-amkan ti 
komunidad ket saan a nasisita ti pannakaipakaammo iti publiko…”  Tapno maipatungpal 
daytoy a pagannurotan, ti agdama a linteg ti estado iyetnagna a dagiti napaneknekan a 
nagbasol iti seksual, kas nadakamat iti seksion 846E-1, Hawaii Revised Statutes, 
kasanguanan ti pannakaruk-at dagiti importante nga impormasyon iti rehistro, ket 
maikkan iti nagsina a pannakadenggeg ti kaso iti korte sibil tapno masinunuo no ti 
pakaammo ket kasapulan iti pannakasalaknib ti publiko. 
 
Kayat a sawen ti “WEN” a botos 

Ti botos a “wen kayatna a sawen a ti publiko ket adda konstitusyonal a karbenganna a 
mangkita iti impormasyon iti rehistro maipapan kadagiti nakonbiktaran a tattao kadagiti 
nadumaduma a nagbasolan kontra kadagiti ubbing ken tattao nga nakonbiktaran iti 
nadumaduma a panagbasol seksual nga awanen ti agsina a pannakadenggeg iti korte. 
 
Kasta pay, ti Lehislatura ket adda bilegna a mangsinunuo: 

1) No ania dagiti pagbasolan a seksual ken krimen kontra kadagiti ub-ubbing ti 
nainkalintegan a maipakita iti publiko.   

2) No ania dagiti impormasyon a mabalin a mangbukel ti rehistro a mabalin a kitaen 
ti publiko. 

3) Ti wagas a mabalin nga aramaten ti publiko iti pannakakita ti impormasyon iti 
rehistro. 

4) Ti tiempo ken dagiti kondisyon tapno mabalin nga ipila ti nagbasol ti petisyon 
tapno maisardengen ti pannakaipublikar ti impormasyon. 

 
Kayat a sawen ti “SAAN’ a botos 
Ti botos a “saan” kayatna a sawen a saan a maipalubos iti publiko tapno kitaenna ti 
impormasyon iti rehistro maipapan iti nagbasol ti seksual malaksid no ti korte iyetnag na 
babaen iti nagduma a panangdenggeg nga ti pannakaipublikar ti impormasyon ket nasken 
tapno masalakniban ti publiko. 
 
Kayat a sawen ti “BLANKO” a botos 
Ti “blanko” a botos ket kapada ti “saan” a botos agsipud ta ti bilang ti “wen” a botos ket 
masapul nga ad-adu ngem ti “saan”  ken “blanko” a botos tapno ti kasta ket maratipikaran 
ti amendamiento. 
 
Bentahe 
Ti agdama a linteg ti Hawaii kunaenna nga adda karbengan ti pulis iti impormasyon iti 
rehistro ti nagbasol iti seksual, ngem saan a mapalubosan ti publiko a mangkita iti 
impormasyon iti rehistro ti nagbasol iti seksual agingga nga ti nagbasol iti seksual ket 
maikkan iti nagsina a pannakadenggeg iti korte sibil ket maikkan ti gundaway a 
mangidatag kadagiti ebidensia a mangipakita nga isu ket saan a pagbutbutngan ti 
komunidad ket ti pannakaipublikar ti impormasyon ket saan a nasken tapno masalakniban 
ti publiko.  Kas resulta daytoy a desisyon ti Korte Suprema ti Hawaii idiay Estado bersus 
Bani, ti web site a pakakitaan ti publiko kadagiti impormasyon maipapan kadagiti 
nagbasol ti seksual ket naisardeng idi 2001, gapu ta dagiti naduktalan a nagbasol ket 
saanda a naikkan ti gundaway para iti nagsina a panakahueso kas inyetnag ti agdama a 
linteg. 
 
Ti nailungalong nga amendamiento itedna ti karbengan konstitusyonal a mangkita 
kadagiti impormasyon iti rehistro dagiti tattao a nakonbiktaran kadagiti nagduduma a 
nagbasolan kontra kadagiti ub-ubbing ken dadduma pay a nagbasol iti seksual.  Kasta pay 
nga ipalubos na a ti Lehislatura ikkatenna wenno balbaliwanna ti kasapulan a nagsina a 
pannakadenggeg.  Ti Lehislatura masapul a determinarenna no ania dagiti nagbasolan a 
makasapul iti nagsina a pannakadenggeg ken no ania dagiti saan, no ania dagiti 
impormasyon a mabalin a kitaen ti publiko, ken no kasano a makita ti publiko dagiti 

impormasyon.  Kasta pay a determinaren ti Lehislatura no kaano ken no ania dagiti 
kondisyon a ti maysa a naduktalan a nagbasol ket mabalinnan nga ipetisyon iti korte ti 
panagpatingga ti publikasion. 
 
Adda nasursurok ngem 1,900 nga nakasurat a naduktalan a nagbasol iti seksual ditoy 
Hawaii.  Segun ti agdama a linteg, malaksid kadagiti tattao a nakonbiktaran a nagbasol iti 
maymaysa a ken nalag-an bassit a nagbasolan (misdemeanor offenses) a saan nga suheto 
ti kasapulan nga pannakaipakaammo iti publiko, dagiti immun-unan a nakonbiktaran a 
nagbasol iti seksual, ken kasta metten dagiti tattao a nakonbiktaranen ken uray pay dagiti 
tattao a makonbiktaran iti masanguanan iti nagduduma a panagbasol iti seksual ken 
dagduduma a krimen kontra kadagiti ub-ubbing, masapul a maikkan da iti nagsina a 
pannakadenggeg iti korte sibil kasanguanan a maipalubos iti publiko ti pannakakita 
kadagiti importante nga impormasyon ti rehistro a kasapulan iti pannakasalaknib ti 
publiko uray pay no ti nagbasol ket naduktalan a nagbasol iti seksual wenno krimen 
kontra kadagiti ub-ubbing.  Daytoy nagsina a pannakadenggeg ket masapul nga adda 
naan-anay a tiempo ken kasapulan iti pannakaileppas na. 
 
Dagiti tattao ti Hawaii, babaen iti Lehislatura da, masapul nga mapalubosanda a 
mangbigbig kadagiti krimen - kas koma iti nadangkes a pannakarames wenno seksual a 
pannakaabuso ti maysa nga ubing - a dagitoy ket nakaro unay ket saanen a nasken ti 
agsina a pannakadenggeg iti korte kasanguanan a maamuan ti publiko agnaed man ti 
nakonbiktaran iti bangir a kalsada wenno iti sumaruno a kursada.  Adda karbengan dagiti 
tattao a mangsalaknib kadagiti bagbagi da.  Adda karbengan dagiti nagannak a 
mangsalaknib kadagiti annakda.  Dagiti importante nga impormasyon maipapan kadagiti 
nakonbiktaran a nagbasol iti seksual ken dadduma pay a krimen kontra kadagiti ub-
ubbing ket masapul a maipakaammo kadagiti umili apaman a makonbiktaran.  Saanen a 
masapul ti nagsina a pannakadenggeg iti kastoy a kaso.  Daytoy nga amendamiento 
palubosanna ti Lehislatura a tumulong a mangsalaknib kadagiti umili manipud kadagiti 
nagbasol iti seksual ken tulunganna dagiti nagganak a mangsalaknib kadagiti annakda. 
 
Di Pagsayaatan (Cons) 
Ti nailungalong nga amendamiento kalikagumanna ti pannakaikkat ti agdama nga 
annuroten iti pannakasalaknib maipapan iti pannakaipublikar ti nagan, pagtaengan, 
address ti pagtrabahuan, numero ti lisensia ken ladawan dagiti tattao a nakonbiktaran a 
nagbasol iti seksual ken krimen kontra kadagiti ub-ubbing. 
 
Idi 2002 ken 2003, ti Lehislatura inyetnagna dagiti pagalagadan iti pannakaipablaak 
dagiti nag-nagan dagiti naduktalan a nagbasol iti seksual ken dagiti krimen maikontra 
kadagiti ub-ubbing.  Dagitoy a pagalagadan kalikagumanna ti nagsina a panagdenggeg iti 
korte sibil a no sadino a ti dusa ket mai-yentra a kas ebidensia ket maipabaklay iti 
naisaklang ti panangpaneknek na nga isu ket saan nga agbalin a pagamkan ti komunidad 
ken iti talinaay ti publiko ket saanen a kasapulan ti pannakaipablaak. 
 
Uray no ti nagsina a proseso ti pannakadenggeg ket naaramid idi 2002, ken nabalbaliwan 
idi 2003, iti Hulio 1, 2004, awan pay ti naaramid nga panagdenggeg tapno maipalubos iti 
publiko ti panangkita da kadagiti importante nga impormasyon iti rehistro dagiti 

nairehistro a nagbasol iti seksual.  Ngem ketdi, pakaseknan ket nai-sentro iti gandat a 
pannaka-amendar ti konstitusyon ti estado tapno ti kasta dagiti nagbasol ket saan a 
maited kadakuada ti karbengan para iti nainkalintegan a proceso ti pannakadenggeg. 
 
Kaaduanna kadagiti estado ti addaan iti wagas iti pannakakita ti publiko kadagiti 
impormasyon iti rehistro ti maysa a nagbasol iti seksual, ngem ti limitasion da ket ad-adu 
ngem ditoy Hawaii.  Dadduma nga estado ket adda proseso ti pannakadenggeg, wenno 
limitaran da ti pagbasolan a pakasapulan ti pannakapakaammo ti publiko agingga iti 
kadadagsenan nga basol mainaig iti seksual.  Ditoy Hawaii, kaaduanna kadagiti nagbasol 
iti seksual, malaksid kadagiti nakonbiktaran iti maymaysa a nalag-an a panagbasol, ket 
maipublikar da iti saan a nakurkurang ngem 10 a tawen, ken adda posibilidadna nga 
iyetnag ti korte ti maysa a pammilin para iti tungpal biag a pannakaipablaak dagiti 
importante nga impormasyon iti rehistro. 
 
Dagiti nangiproponer kadaytoy nga amendamiento kunada a dagiti krimen a seksual ket 
"recidivism" wenno kankanayon a maulit-ulit nga aramid ket kasapulan a maipakaammo 
iti publiko dagitoy nga impormasyon tapno ti kasta ket natalingen-ngen dagiti ubbing 
uray pay no adda dagiti estranghero nga umay agyan iti kaaruba.  Nupay no kasta, ti 
Hawaii ti maysa kadagiti kababaan ti bilang dagiti maulit-ulit a kaso gapu ti napintas a 
pannakaiyimplimentar ti programa ti pagilian a nasayaat a pannakatratar dagiti nagbasol 
iti seksual a pakairamanan ti pannakasip-siput dagitoy a tattao.  Kasta pay nga estatistika 
ipakitana dagiti nairanrana nga pannaka-abuso ket nababbaba ngem pito a porciento 
kadagupan dagiti nagbasolan kontra kadagiti ub-ubbing.  Kaaduanna kadagiti panagbasol 
a seksual kontra kadagiti ub-ubbing ket inaramid dagiti ka-pamilya ken gagayyem nga 
am-ammo dagiti biktima. 
 
Awan ti pagilasinan no daytoy nailungalong a pannakabalbaliw ti konstitusyon ket 
nasisita.  Ti agdama a nagsina a pannakadenggeg iti korte ket isu koma ti mausar a 
mangsinunuo no kaano a kasapulan ti pannakai-publiko ti impormasyon iti rehistro.  Ti 
pannaka-balbaliw tapno mapapintas ti proseso ket mabalin a maaramid iti aniaman nga 
oras.  Dagiti saan nga umanamong iti amendamiento patienda a dagiti panagtunton ket 
abutenna ti taw-tawen tapno makar-karan ti mapenpenpen a kaso. Adu kadagiti 
panaghueso ti ababa, ket saanen a kasapulan ti ebidensia no di laeng ti pannaka-
dokumento ti sentencia.  Dadduma kadagiti nagbasol ti umanamong lattan ti 
pannakaipablaak da tapno maliklikanda ti adu nga gastos ken ad-adda pay a 
pakaibabainan. 
 
Ti pannaka-amendar ti konstitusyon ket masapul a maadal a nalaing ken maipakat laeng 
no adda nalawag nga pannakaipakita nga ti isyu ket saan a mabalin nga tamingen iti 
sabali a wagas.  Saan nga kasta ti kaso ditoy.  Gapu ta ti proseso ti “adversarial scrutiny” 
ket nainayon iti kredibilidad iti sistema tayo iti hustisia kriminal, ti agdama a proseso a 
pakairamanan ti nagsina nga pannakadenggeg iti korte ket masapul nga maipalubos.  Ta 
no saan, adda no kuan agsupadi nga probision ti konstitusyon, i.e, ti linteg ti 
nainkalintegan a panag-proseso ken daytoy nga amendamiento, nga isu ti mangitunda iti 
adu a tawen, nangina, ken naunday a litigasyon nga awan met ti maigan-ganaran no di ket 
maibaybayag aleng ti pannakaipablaak dagiti importante nga impormasyon iti rehistro. 

SALUDSOD #3 
ILUNGALONG NA TI PANNAKA-AMENDAR TI ARTIKULO 1, SEKSION 14, 
TI KONSTITUSYON TI ESTADO TAPNO MAIKKAN TI LEHISLATURA TI 
PERMISO A MANGIPASA TI LINTEG A MANIGITUYANG TI LINTEG A 
SAAN A MABALIN A MAADMITIR TI KUMPIDENSIAL A SARITAAN ITI 
NAGBAETAN TI MAIPAGARUP A BIKTIMA TI KRIMEN KEN TI DOKTOR, 
PSYCHOLOGIST, MAMAGBAGA WENNO TI LISENSIADO A MENTAL 
HEALTH PROFESSIONAL. 
 
Saludsod Konstitusyonal  
Mabalin kadi a maamendaran ti Konstitusyon ti Estado ti Hawaii tapno maikkan ti  
lehislatura a mangiyetnag ti linteg a saan a mabalin nga ma-admitir ti kumpidensial a 
saritaan iti nagbaetan ti maipagarup a biktima ti krimen ken ti doctor na, psychologist, 
mamagbaga wenno lisensiado a mental health professional? 
 
Pannakadeskribir ti Nailungalong nga Amendamiento 
Ti nailungalong nga amendamiento balbaliwanna wenno limitaranna ti kalintegan ti 
maysa nga akusado a makisango iti testigo kontra kenkuana babaen ti pannakaited ti 
permiso iti Lehislatura nga mangaramid iti linteg a dagiti kumpidensial a saritaan ti  
biktima ken ti doctor na, psychologist, mamagbaga wenno ti lisensiado a mental health 
professional, ket saan a mabalin a maadmitir kabayatan ti pannakausay ti kaso.  
 
Iti agdama, ti Hawaii Rules of Evidence (chapter 626 iti Hawaii Revised Statutes), 
kunaenna a dagiti sumaganad a nalimed a panagsasarita ket saan a mabalin a maibutaktak 
malaksid kadagiti sumagmamano nga eksepsion:   abogado-kliyente; doctor-pasyente; 
psychologist-kliyente; panagsarita dagiti agassawa; biktima-mamagbaga; ken pannaki-
uman iti maysa a padi.  Iti agdama a linteg, uray pay ti nalimed a panagsarita ti lisensiado 
a clinical soial worker ken dagiti kliyente da ket saan a mabalin nga maibutaktak kas 
sinaguday ti Hawaii Rules of Evidence.   
 
 
 
Kayat a sawen ti “Yes” a botos 
Ti “wen” a botos kayatna a sawen a ti Lehislatura mabalinna nga iyetnag ti maysa a 
linteg a mangibaga a ti nalimed a gundaway a panagsasarita iti nagbaetan ti maipagarup a 
biktima ken ti doctor na, psychologist, mamagbaga wenno lisensiado a mental health 
professional ket saan a mabalin nga admitiren iti korte. 
 
Kayat a sawen ti “Saan” a botos 
Ti “saan” a botos kayatna a sawen a ti kalintegan ti naisaklang a makisinnango iti testigo 
ket mabalin a balbaliwanna ti agdama a linteg a saan a pannaka-admitir iti korte ti 
kabayatan dagiti panaghueso ti kumpidensial a saritaan iti nagbaetan ti biktima ken ti 
doctor, psychologist wenno mamagbaga. 

Kayat a sawen ti “blanko” a botos 
Ti “blanko” a botos ket kapadpada met laeng ti “saan” a botos agsipud ta ti bilang ti 
“wen” a botos ket masapul nga ad-adu ti bilang na ngem ti “saan” ken “blanko” a botos 
tapno ti kasta ket maratipikaran ti amendamiento. 
 
Pagsayaatan (Pros) 
Ti agdama a linteg ti estado mainaig iti pannaka-admitir ti ebidensia iti korte ket ituyang 
na a dagiti kumpidensial a saritaan ti biktima ken ti mamagbaga na para iti pammagbaga 
wenno emosyonal ken psychological nga epekto ti pannaka-abuso, domestic violence, 
pannaka-abuso dagiti ubbing wenno pannaka-bay-bay-a ket saan nga mabalin a maibaga 
iti sabsabali nga awan ti pammalubos ti biktima.  Kasta pay nga ti linteg ti estado kunana 
nga ti kumpidensial a saritaan iti nagbaetan ti pasyente ken ti doctor, psyschologist ket 
saan a mabalin a maibaga nga awan ti pammalubos ti pasyente. 
 
Kaaduanna kadagiti biktima ti maysa a krimen, kangrunaanna dagiti biktima ti seksual a 
pannaka-abuso, kasapulanda ti tulong ti doctor, psychologist, mamagbaga wenno 
sabsabali pay a lisensiado a mental health professional tapno maka-recover da manipud 
iti epekto ti krimen.  Ti pannakabagbaga ken pannaka-agas ti biktima ti maysa kadagiti 
nainballaigian a wagas no la ket ta mai-seguro kadagiti biktima a dagiti kapan-panunotan 
ken karirikna nga ibaga da kadagitoy a propesyonal a mangtaming kadakuada ket 
agtalinaed a kumpidensial ket saan a maibutaktak nga awan ti pammalubos da.  No ti 
biktima ket adda pammati na a ti sikreto a saritaan ket mabalin a maibutaktak ken mai-
publikar kabayatan ti kros-eksaminasyon ti abogado ti akusado iti korte, adda labit na nga 
saanda nga ireport ti krimen ken saandan a kalikaguman pay ti maagasan ken 
mabagbagaan. 
 
Iti States v. Paseti, 101 Hawaii 172 (2003), ti Korte Suprema ti Hawaii inyulog na ti 
Konstitusyon ti Hawaii nga kadagiti dadduma a sirkumstansia kadagiti kaso kriminal, ti 
karbengan ti akusado a makisinnango iti testigo kunaenna a ti kumpidensial a saritaan 
mabalinen nga aramaten ti akusado a kas ebidensia iti korte.  Kas resulta daytoy a 
desisyon, ti kumpidensial a saritaan ket nakurkurang laengen ti pannaka-iseguro na.  
Dagiti biktima nga agkalikagum a mabag-bagaan ken maagasan ket amkenda nga 
mabalin nga iyetnag ti korte ti pannakaibutaktak dagiti sumagmamano a nalimed a 
saritaan kabayatan ti kros-eksaminasyon iti pannakahueso ti akusado.  Iti nailungalong 
nga amendamiento ti mangited ti permiso iti Lehislatura tapno ti kasta iyetnag na a ti 
kumpidensial a saritaan iti nagbaetan ti biktima ken ti doctor, psychologist,  mamagbaga, 
wenno lisensiado a mental health professional ket saan a mabalin nga admitiren iti korte 
no awan ti pammalubos ti biktima, malaksid no ti panangadmitir ket ituyang ti 
Konstitusyon ti Estados Unidos. 
 
Daytoy nailungalong nga amendamiento balanse-enna ti kalintegan ti akusado, dagiti 
kasapulan ti biktima,  ken ti abilidad ti doctor, psychologist, mamagbaga, ken lisensiado 
a mental health professional a mangited ti naan-anay a pannakaagas ti biktima.  Ti 
akusado agtultuloy a lak-amenna dagiti legal a pannakasalaknib nga intuyang ti 
Konstitusyon ti Estados Unidos (karaman ditoy ti kalintegan a makirin-nupir iti korte 
maipapan iti karbengan ti akusado a mangammo iti kumpidensial a saritaan).  Kasta pay, 

ti biktima ket mabalinna ti agpatulong ken umawat iti tulong nga awan ti pagamkanna a ti 
Konstitusyon ti Hawaii ket iyetnagna to pannakai-butaktak ti kumpidensial a saritaan ti  
doctor, psychologist, mamagbaga, wenno lisensiado a mental health professional. 
 
Di Pagsayaatan (Cons) 
Ti nailungalong nga amendamiento ket saan a nasken gapu ta intuyangen ti Lehislatura ti 
pannakasalaknib ti sikreto a saritaan iti nagbaetan ti biktima ken ti dagiti health care 
professionals ken mamagbagana.   Ti sikreto a saritaan iti nagbaetan ti biktima, doctor, 
psychologist, mamagbaga, ket saanen a maadmitir kadagiti panagsasarita iti korte, 
malaksid iti sumagmamano a kaso, kas mayannatup iti Pagalagadan 504, 504.1, ken 
505.5 ti Pagalagadan ti Ebidensia ti Hawaii, a masarakan iti kapitulo 626 Hawaii Revised 
Statutes. 
 
Kasta pay, ti amendamiento kalikagumanna ti maminpinsan a pannakaipawil ti 
pannakaadmitir iti korte ti sikreto a saritaan nga awan ti pannaka-konsiderar ti 
konstitusyonal a proteksion ti akusado, a mabalin nga ag-resulta ti nain-biddutan a  
pannaka-sentensia ken saan a nainkalintegan a pannakabalud dagiti inosente a tattao.  
Adu kadagiti krimen, karamanna dagiti krimen a seksual, ti saanen a kasapulan ti pisikal 
nga ebidensia, ket ti pannaka-determinar ti basol wenno kina-inosente ti akusado ket 
agdepende laengen iti alegasyon ti maipagarup a biktima.  Iti kaso ti Estado b. Peseti, ti 
maipagarup a biktima inbagana iti mamagbaga na a saan nga pudno ti immun-una nga 
alegasyonna a ti seksual a panangabuso kenkuana ti akusado ket saan a pudno. 
Ti Korte Suprema ti Hawaii nabigbigna a saan koma a pinawilan ti korte ti abogado ti 
akusado a nang-kros eksamen iti maipagarup nga biktima maipapan iti inbagana iti 
mamagbaga na a ti kunana a seksual a pannakaabuso na ket saan a pudno.  Kuna ti Korte 
Suprema ti Hawaii a ti saan a pannakaipalubos ti pannaka-kros-eksamen ti maipagarup a 
biktima ket maysa a panangsalungasing iti nainkalintegan a karbengan ti akusado a 
makisinnango iti nangakusar kenkuana. 
 
 
 
 
SALUDSOD #4 
ILUNGALONGNA TI PANNAKA-AMENDAR TI ARTIKULO 1, SEKSION 10 TI 
KONSTITUSYON TI HAWAII TAPNO MAIPALUBOS TI FELONY 
PROSECUTION ITI PANANGRUSAT TI MAYSA A LEGAL PROSECUTING 
OFFICER BABAEN TI PANNAKAI-PILA TI NAPIRMAAN A SINURAT NGA 
IMPORMASYON A NAKAILANADAN TI SAKLANG 
 
Saludsod Konstitusyonal 
“Rebbeng na kadi a ti probisyon iti Konstitusyon ti Hawaii maipapan iti pannaka-ipila 
kaso kriminal ket ma-amendaran tapno ti kasta ket maited ti permiso a dagiti nadadagsen 
a kaso kriminal ket mabalin nga ipila ti legal prosecuting officer babaen ti pannakaidatag 
ti napirmaan ken sinurat nga impormasyon a nakailanadan ti kaso kas mayannatup iti 
pagalagadan ken kondisyones nga ituyang ti lehislatura ti estado?” 
 

Page 10 



Pannakadeskribir ti Nailungalong nga Amendamiento  
Ti nailungalong a pannaka-amendar ti konstitusyon ited na ti permiso tapno dagiti 
nadadagsen a kaso kriminal a nairugi babaen ti pannakaipila ti naisurat nga impormasyon 
a pinirmaan ti legal prosecuting officer kas mayannatup kadagiti pagalagadan ken 
kondisyones nga intuyang ti Lehislatura.  Ti Artikulo 1, seksion 10, ti Konstitusyon ti 
Estado iti agdama ipalubos na a ti pannakausay dagiti nadadagsen a kaso ket mabalin a 
mairugi iti dua a wagas:  (1)  apaman a maipila ti “indictment” kalpasan ti grand jury 
proceeding; wenno (2) apaman a maipila ti maysa a reklamo kalpasan ti maysa a 
preliminario a pannakadenggeg nga inaramid ti maysa a hues.  Kadagitoy dua a wagas 
masapul ti pannaka-idatag ti nasapataan nga testimonia tapno ma-establisar ti naan-anay 
a rason tapno nakappapati nga ti akusasyon ket napasamak ket ti akusado ti akin-
gapuanan.  Daytoy nga amendamiento ipalubos na a dagiti nadadagsen a kaso ket maipila 
babaen iti maikatlo a wagas a no sadino a saanen a kasapulan ti sinapataan a testimonia. 
 
Kas sinaguday ti “companion legislation” a naadaptar kabayatan ti 2004 session 
lehislatibo (Senate Bill No. 2861, enacted as Act 62, Paglintegan ti Session iti Hawaii 
2004, nga agepekto laeng no approbaran dagiti botantes ti nailungalong a pannaka-
amendar ti Konstitusyon),  dagiti saklang a Class B ken C ket mabalin a mairugi babaen 
laeng iti panangidatag ti maysa a hues ti maysa a sinurat nga impormasyon.  Ti sinurat 
nga impormasyon a nakailanadan ti saklang kontra iti akusado, a pinirmaan ti maysa a 
prosecutor, ken napakuyogan iti maysa nga eksibit (exhibit) a mangipakita nga adda 
naan-anay a rason.   Mabalin a mairaman iti eksibit ti apidabit wenno nasapataan a 
deklarasyon ken dagiti nayon a dokumento, ladawan, ken sabsabali pay a materyales.  No 
ti hues ket makita na nga adda naan-anay a rason base iti sinurat nga impormasyon, ti 
hues ibilinna na ti pannakaaresto ti akusado. 
 
Dagiti nadadagsen a kaso isu dagiti addaan pannakadusa iti nasursurok ngem maysa a 
tawen iti pagbaludan.  Adda tallo a klase ti nadagsen a kaso, isu ti A, B ken C, ket ti A 
isu ti kadadagsenan kadagitoy.  Ti pammapatay ket isu ti kadadagsenan kadagiti amin a 
nadadagsen a kaso.  Nupay ti companion legislation ket napagbalin a linteg idi 2004 
tapno mayimplementar ti nailungalong a pannaka-amendar ti konstitusion ket limitaranna 
ti pannakaaramat ti impormasyon a naipila para iti sumagmamano a basol nga klase B 
ken C, ti amendamiento ti konstitusyon ket iti masanguanan pagbalinenna a posible para 
iti Lehislatura ti pannakaipalubos ti pannakaaramat ti impormasyon  iti kadagiti amin a 
klase ti nadadagsen a basol, pakairamanan ti klase A ken pammapatay. 
 
Kayat a sawen ti “wen” a botos 
Ti “wen” a botos kayatna a sawen a ti pannakausay dagiti nadadagsen a kaso ket mabalin 
nga irugi babaen ti pannakaaramat ti sinurat nga impormasyon, kas nayon ti agdama a 
wagas a grand jury proceedings ken preliminaryo a pannakadenggeg. 
 
Kayat a sawen ti “saan” a botos 
Ti “saan” a botos kayatna a sawen a ti pannakausay dagiti nadadagsen a kaso ket mabalin 
laeng a mairugi babaen ti maysa a grand jury proceedings ken preliminaryo a 
pannakadenggeg saan ketdi a babaen ti pannakaaramat ti maysa a sinurat nga 
impormasyon. 

Kayat a sawen ti “blanko” a botos 
Ti “blanko” a botos ket kapadpada na ti “saan” a botos gapu ta ti bilang ti “wen” ket 
masapul nga ad-adu ngem ti “saan” ken “blanko” a botos tapno ti kasta ket maaprobaran 
ti pannaka-amendar ti konstitusyon. 
 
Pagsayaatan (Pros) 
Iti agdama, amin dagiti nadadagsen a kaso ket mabalin nga irusat babaen ti grand jury 
indictment wenno babaen ti maysa preliminaryo a pannakadenggeg iti uneg ti korte.  
Dagitoy a wagas ket nakiro ken nangina para kadagiti Estado ken County.  Kasta pay a 
nasulit para kadagiti biktima ken dadduma pay a testigo gapu ta masansan nga agparang 
da kadagiti preliminaryo a panagdenggeg ken kadagiti sumarsaruno a panaghueso.  
Masansan a dagiti opisyal ti polisia ket agtutugaw da iti korte nga agur-uray ti 
panangitedda iti testimonio imbes nga adda da koma nga agpat-patrulya wenno 
agtrabtrabaho. 
 
Ti pannakairusat ti nadagsen a kaso babaen ti sinurat nga impormasyon ket makapalag-an 
kadagiti biktima ken dadduma pay a testigo, karaman dagiti opisyal ti polisia gapu ta 
maliklikan ti mamin-adu a daras a panagparang da iti korte ket agresulta daytoy 
pannakasalbar ti estado ken county iti magasto.  Ken kasta pay, a gapu al-alisto ti 
pannakairusat ti prosecution babaen ti panagaramat iti sinurat nga impormasyon, al-alisto 
met laeng mahueso dagiti kaso. 
 
Mapagtalinaed dagiti legal a pannakasalaknib.  Dagiti hues, saan ket a dagiti prosecutors 
ti mangirusat kadagiti naan-anay a rason, ket dagiti akusado addaanda ti karbengan a 
mang-kuestion kadagiti pangeddeng iti panaghueso iti sanguanan ti hues.  Daytoy a 
pannaka-amendar ti konstitusyon ken ti 2004 a lehislasyon a mangiyimplimentar iti 
daytoy (Senate Bill Nol 2861, enacted as 62, Linteg ti Session iti Hawaii 2004, nga 
agbalin laeng nga epektibo no approbaran dagiti agbot-botos ti amendamiento) ipakita na 
ti nasayaat a panagbalanse iti pannakasalaknib ti kalintegan dagiti akusado ken ti 
pannakai-tal-o ti saldet ti sistema ti hustisia kriminal, ken itdenna ti apagisu a 
pannakatratar dagiti biktima ken dadduma pay nga testigo. 
 
Di Pagsayaatan (Cons) 
Daytoy nailungalong a pannakabalbaliw ti konsitusyon ti mangipalubos a ti nadagsen a 
kaso kriminal a maidatag babaen ti pannakaipila ti sinurat a dokumento a maawagan iti 
“impormasyon.”  Dagiti nadadagsen a pagbasolan isuda dagiti krimen nga addaan iti 
pannusa a pannakabalud iti nasursurok ngem maysa a tawen.  Daytoy nailungalong a 
pannakabalbaliw kayatna a sawen a saanton a kasapulan a ti maysa a testigo ket agsapata 
iti sanguanan dagiti huror wenno ti maysa a hues iti preliminaryo a panagdenggeg tapno 
makasuan ti maysa a tao iti maysa a nadagsen a basol.  Ti panagsisinnukat ti 
impormasyon ket maysa a kita ti “direct file.) 
 
Ti maysa kadagiti kangrunaan a mangpaneknek iti daytoy nailungalong a 
pannakabalbaliw ket ti benepisyo nga itdenna kadagiti testigo gapu ta saanda a masapul 
nga agparang iti korte.  Nupay no kasta, awan ti pakakitaan a daytoy ket agresulta iti 

direct-file system.  Kaaduanna kadagiti kaso iti agdama, dagiti testigo ken imbestigador ti 
polisia ket mapan da iti korte iti maminsan, no dadduma pay ketdin ket saan, tapno 
agtestigo iti sanguanan ti grand jury iti preliminaryo a panagdenggeg.  No awan waya ti 
testigo, maipalubos ti nangngegan a sayanguseng (hearsay) a testimonyo.  Iti sabali a 
pannao, mapalubosan ti sabali nga agtestimonio ket sawenna ti mabalin nga isao ti maysa 
a tao. 
 
Ti direct-file system nga agresulta manipud iti pannakabalbaliw ti konstitusyon ket awan 
ti epekto na kadagiti testigo a mapan iti korte para iti sabali pay a rason malaksid iti 
grand jury wenno ti preliminaryo a panagdenggeg.  Iti sabali a pannao, dagiti tattao ket 
mabalin da latta ti mapan agparang kadagiti korte gapu iti sabsabali pay a rason.  
Kinapudnona, dagiti tattao a ma-ilaksid nga agtestigo kas resulta ti sistema a “direct-file” 
ket mabalin nga awagan ida ti akusado kas testigo tapno kuestionaranna ti nakaigapuan 
kalpasan a nakasuan da babaen ti impormasyon. 
 
Iti agdama, kaaduanna kadagiti nadadagsen a kaso ket masolbar nga awan ti 
pannakahueso babaen ti pakpakaasi wenno dadduma pay a wagas.  Maysa kadagiti 
kangrunaan a wagas a maar-aramat iti pannakasolbar dagiti kaso iti kakastoy a wagas ket 
isu ti gundaway ti akusado a mangkita ken dumngeg iti testimonya dagiti testigo kontra 
kadakuada kabayatan ti preliminaryo a panagdenggeg.  No ti kaso ket naggapu iti grand 
jury, mabalin a buyaen ti akusado ti videotape kabayatan ti grand jury proceedings wenno 
mabalinna a basaen ti nasapataan nga testimonio.  No awan ti kastoy nga oportunidad 
kadagiti akusado, basbassit ti namnama a ti akusado ket mabalinna ti agapela.  Imbes, 
mabalin nga ad-adu pay dagiti mosyon para iti pak-pakauna nga pannakahueso  ken iti 
panaghueso, a mangited ti ad-adu a pakarikutan ti sistema ti korte, kasta met kadagiti 
empleyado ti gobierno a masapul a mapan iti korte kas testigo wenno huror. 
 
Sangapulo ket maysa laeng kadagupan dagiti dadduma pay nga estado ti mangar-aramat 
ti sistema a “direct file” ket dadduma kadagitoy ket maisupadi iti porma a mailung-
lungalong para iti Hawaii.  Dagiti dadduma nga estado kalikagumanda ti pammalubos ti 
korte para iti panangipila ti saklang babaen ti  “direct file.”  Awan pay kadagitoy a 
probision ti nailuangalong para iti estado ti Hawaii gapu ta dagitoy ket nangina unay para 
iti agdama a budget ti korte.  Kasta pay, a gapu ta ti “direct file” ket pagbalinenna a 
nalaka unay ti mangipila ti kaso kriminal, sumagmamano kadagiti estado ti nangi-report a 
ngimmato ti bilang dagiti naipila a kaso, a mangted iti ad-adu pay a pagparikutan dagiti 
nadumaduma a systema ti hustisia kriminal.  No kasapulan ti nayon a “resources” kas 
resulta daytoy a pannakabalbaliw ti konstitusyon, dagiti umili nga agbaybayad ti buis ti 
pakaipabaklayan dagitoy.  Importante a maamuan a dagiti dadakkel nga estado  a 
kaaduan iti bilang dagiti naipila a kaso ket saan da nga pinili nga usaren ti “direct file” 
gapu ta ammoda a saanda a makasalbar ti kuarta wenno tiempo ket saan met a 
mabenepisuan ti sistema ti hustisia da. 
 
Ti kadakkelan a rason iti pannakasupring daytoy nailungalong a panagbalbaliw ket isu 
kinadagsen ti pannaka-idatag dagiti nadadagsen a kaso.  Asinoman a naakusaran iti 
nadagsen a kaso ket masapul nga ag-piensa iti gatad manipud $5,000 wenno nangatngato 
pay.  Mabalin a kiddawen ti pannaka-ruk-at da manipud iti pagbaludan no dida kabalinan 

ti ag-piensa ngem masapul nga aguray da iti uneg ti pagbaludan iti uneg ti sumagmamano 
nga lawas agingga a ti korte ket ma-iskediul na ti pannakadenggeg ti kiddaw.  Daytoy a 
pannakai-baybayag ket masansan nga agresulta iti pannakapukaw ti trabaho ken 
pagtaengan.  Iti nabayagen a tiempo, daytoy a prinsipio ti Konstitusyon a mangipan ti 
maysa a tao iti kastoy a pannakaisagmak ket kasapulan nga adda nasapataan a testimonio 
ti maysa a testigo iti sanguanan dagiti hurado wenno hues.  Ti pannaka-ikaso babaen ti 
impormasyon ket ikkatenna daytoy importante a pannakasalaknib 
 
Maysa pay a kangrunaan a pannakasalaknib ti mapukaw iti pannaka-ikaso babaen ti 
impormasyon.  Ti sistema kriminal a hustisia tayo ket agpapaay a kas “check” ken 
“balance.”  Ti prosecuting attorney idasar na ti maysa a kaso iti grand jury wenno hues 
iti preliminaryo a panagdenggeg ket maidatag dagiti ebidensia a mang-establisar ti  naan-
anay a rason.  Dagiti huror mapalubusan da nga agsaludsod iti testigo.  Mabalin pay 
dagitoy nga huror ti agkiddaw ti kapanunotan dagiti independiente a mamagbaga 
kasanguanan a desisyonanda no adda ti naan-anay a rason.  Kalpasan nga agtestimonio ti 
testigo, desisyonen ti hues no adda naan-anay a rason. 
Iti pannakaipila ti sakalng babaen ti impormasyon, saan a kasapulan ti sibibiag a testigo 
tapno agtestimonio, ngarud awan ti gundaway a mang-kuestion iti testigo wenno 
pannaka-law-lawag kasanguanan nga masinunuo no adda naan-anay a rason.  No ti 
sinurat a dokumento ket establisarenna ti naan-anay a rason, ti maysa a nadagsen a kaso 
ket mabalin a maidatag kontra iti maysa a kameng ti komunidad.  Dagiti mangsupring 
kadaytoy a nailungalong a pannakabalbaliw saanda a patien a dagiti kakastoy kadadagsen 
a kaso kriminal ket alisto laeng a maidatag.  Ti kasapulan a pannaka-establisar ti naan-
anay a rason iti saklang ti grand jury wenno ti maysa a hues a no sadino nga adda dagitay 
mabalin a sal-saludsod wenno pannakalaw-lawag ket masapul a mapagtalinaed.  Ti 
proseso nga adversarial scrutiny ket itdenna ti nayon a kredibilidad iti sistema ti hustisia 
kriminal.   

